
 

 
 

 
 

 
11/12/13 Press Release 

  

For more information, contact: 

Pelagio Sarmento 

U.S. Mission in Timor-Leste Press Office 

U.S. Embassy, Dili 

Tel: +670 332 4684 

 

 

ESTUDANTE INTERNASIONAL IHA ESTADUS UNIDUS NO NUMERU ESTUDANTE 

AMERIKANU SIRA ESKOLA IHA RAI LIUR SA’E MAKA’AS  

 

11 Novembru 2013 –RelatóriuNaklokekonabáInterkámbiuedukasionálInternasionálbatinan 2013 lansa 

tiha ona iha Estadus Unidus horisehik, hetan katak númeru estudante international balun iha koléjiu no 

universidade sira iha Estadus Unidus sa’e porsentu hitu ba rejistu ass husi estudantes hamutuk 819,644 iha 

tinan akadémiku 2012/12, no mós númeru estudante Estadus Unidus sira ne’ebé eskola iha rai liur sa’e 

porsentu tolu husi estudantes hamutuk 283,000.Estudantehusi Timor-Leste ne’ebe iha Estadus Unidus sa’e 

husi porsentu 17 ba to’o porsentu 47 iha tinan 2012/13. 

 

“Hanesan eis-Ministra Negósiu Estranjeiru Hillary Clinton hateten bainhira nia iha Timor-Leste tinan kotuk, 

prioridade ida ba ita nia nasaun mak ita nia joven sira,” Chargé d’Affaires Scott Ticknor hateten, no informa” 

Estadus Unidus sente orgullu tanba ita bele ona fó bolsa estudu ba estudante Timor oan barak liu husi 

Fulbright, U.S-Timor-Leste, no programa bolsa estudu Hilary Clinton no sira seluk ne’ebé hili ona 

edukasaun Amerikanu nian. Ami enkoraja Timor oan sira ne’ebé iha hanoin hakarak tama iha koléjiu atu 

konsidera estuda iha Estadus Unidus”. 

 

Ihatinan 2012/13, estudantes internasional liu 55,000 mak tama ona iha ensinu superior Estadus Unidus nian 

kompara ho tinan 2011/12, ne’ebé barak husi sira mai husi China no Saudi Arabia. 

Ida ne’e marka tinan ba dala hitu Open Doors halo relatóriu konabá total númeru estudante internasionál iha 

Estadus Unidus ninia ensinu superior. Estudante internasionál liu husi porsentu 40 ne’ebé mak agora estuda 

iha koléjiu no universidade sira iha Estadus Unidus kompara ho dékada ida liubá, no númeru ne’e sempre 

aumenta sa’e iha tinan tolu kotuk liuba. Númeru estudante internasionál ho total besik porsentu hat husi total 

estudante ne’ebé rejistu iha nivél pos-graduasaun no baxarelatu.     

Embassy of the  
United States of America 

Dili, Timor-Leste 



 2 

 

“Edukasaun internasionál promove hari relasaun no troka koñesimentu entre pesoál no komunidade iha 

Estadus Unidus no iha mundu iha ne’ebé presiza atu resolve dezafiu globál, “Evan M. Ryan, Asistente 

Sekretáriu ba asuntu Kulturál no Edukasaun husi Ministériu Negosiu Estranjeiru Estadus Unidus nian 

hateten. Edukasaun Internasionál kria impaktu positivu ba ekonomia no sosiál ba komunidade sira iha 

Estadus Unidus no iha mundu. Númeru ne’ebé aumenta maka’as ba  númeru rejistu estudante internasionál 

hatudu konfiansa husi estudante internasionál no inan aman sira katak diploma Estadus Unidus nian hanesan 

investimentu di’ak ida ba sira nia kareira iha futuru. Ensinu superiór Estadus Unidus nian oferese variedade 

besik hamutuk 4,000 husi koléjiu no universidade sira ho volume no tipu oin oin, oferese kursu ne’ebé iha 

variedade barak teb-tebes, area ba estudu, no pontu presu ne’ebé la hanesan.  

 

“Karreira husi ami nia estudante sira hotu sei sai globál, iha ne’ebé sira sei presiza funsiona efetivamente iha 

ekipa multi-nasionál sira. Sira persija hatene deferénsia kultura no esperiénsia istória ne’ebé hafahe ita, no 

mós valor komún no umanidade ne’ebé hametin ita,” Presidente Institutu Edukasaun Internasionál Dr. Allan 

E. Goodman hateten. “Estudante internasionál sira mai estuda iha Estadus Unidus hetan benefísiu ba asesu 

professor no laboratóriu peskiza balun ne’ebé diak liu iha mundu, no Amerikanu sira hetan benefísiu ne’ebé 

signifikante husi prezensa estudante internasionál sira ne’ebé lori rasik sira nia perspetiva no koñesimentu 

ne’ebé úniku ba iha klase no komunidade en jerál.”   

 

Ministériu Negosiu Estranjeiru Estadus Unidus nian tinan tinan lidera programa interkámbiu akadémiku, 

professional, no kulturál sira ne’ebé  partisipa husi ema rihun ba rihun, inklui distintu Programa Fulbright no 

Programa Visitor Lideransa Internasional, ho objetivu atu aumenta koñesimentu mutual no respeita komun 

entre povu Estadus Unidus Amerika no nasaun sira seluk nian. Informasaun kompletu kona ba atividade 

interkámbiu Misaun Estadus Unidus nian iha Timor-Leste ba Edukasaun no Kultura bele hare’e iha: 

http://timor-leste.usembassy.gov/study.html. 

 

Relatóriu Open Doors ne’e lansa kada tinan husi Institutu Edukasaun Internasionál ho parseria  ho Ministériu 

Negosiu Estranjeiru EstadusUnidus nian, no fast facts, mobilidade dadus husi nasaun  ne’ebé selesionadu no 

EstadusUnidus nia rejiaun estadu sira. No sumáriu ezekutivu ba rezultadu Open Doors 2013 nian sei publika 

iha 11 Novembru iha www.iie.org/opendoors. 

